
ᐱᓕᕆᐊᑉ ᑕᐃᒎᓯᖓ: Adventure Canada-ᑯᑦ − ᐊᐅᓪᓚᐅᔾᔨᓃᑦ 2020 
 
ᑐᒃᓯᕋᖅᑑᑉ ᐊᑎᖓ ᑐᕌᕈᑎᖏᓪᓗ  
ᑐᒃᓯᕋᖅᑑᑉ ᐊᑎᖓ: ᓰᑕ ᐳᕌᑦᓕ−ᓯᐅᐊᓐ, ᐊᖓᔪᖅᑳᒻᒪᕆᒃ Adventure Canada−ᑯᓐᓂ, ᑐᕌᕈᑖ ᖃᕆᓴᐅᔭᒃᑯᑦ: 
cedar@adventurecanada.com 
ᐊᖏᖅᑕᐅᓯᒪᔪᖅ ᑐᓪᓕᐊ ᖃᐅᔨᒋᐊᕐᕕᒃ: ᐳᕆᑦᓂ ᒫᓐᓕ, ᐊᐅᓚᓂᐅᔪᓄᑦ ᑐᑭᒧᐊᕆᔨ  
ᑐᕌᕈᑖ ᖃᕆᓴᐅᔭᒃᑯᑦ brittany@adventurecanada.com 
ᑎᑎᖅᑲᓂᐊᕐᕕᒃᑯᑦ ᑐᕌᕈᑖ: 55 Woodlawn Ave, Mississauga, Ontario, L5G 3K7,  
ᐅᖃᓘᑖ: 1.800.363.7566 x221 
 
ᖃᔅᓯᑦ ᐃᖅᑲᓇᐃᔭᖅᑎᑦ ᐊᒻᒪᓗ/ᐃᒻᒪᖃᓗ ᐳᓚᕋᖅᑏᑦ ᐊᕙᓗᔭᐅᓂᐊᖅᑐᑦ ᑕᒪᑐᒨᓇ ᐱᓕᕆᔪᓐᓇᐅᑎᑎᒍᑦ 
 200 ᐃᖏᕐᕋᔭᕋᖅᑎᑕᐅᔪᑦ 
 35 ᐃᖅᑲᓇᐃᔭᖅᑏᑦ                                                                                                
 100 ᐅᓂᐊᕐᔪᐊᕐᒥ ᐃᖅᑲᓇᐃᔭᖅᑏᑦ 

ᐱᓕᕆᐊᑉ ᑐᕌᒐᖏᑦ 

ᓂᕐᔪᑎᖃᕐᕕᒃ, 74°1'59N 90°4'59W   
ᐅᓪᓗᕆᔭᐅᔪᒪᔪᑦ: ᓯᑎᐱᕆ 13 – 15, 2020 ᑎᕙᓐ ᕿᑭᖅᑕᒥᒃ ᐊᐅᓱᐃᑦᑐᒧᑦ. ᐳᓚᕋᕋᔭᖅᐳᑦ ᐃᑲᕐᕋᓂᑦ1−ᒥᒃ 4−ᓄᑦ 
 
Prince Leopold ᕿᑭᖅᑕᖅ, 74°04'30N 89°58W   
ᐅᓪᓗᕆᔭᐅᔪᒪᔪᑦ: ᐋᒍᓯ 9-ᒥᒃ, 2020, ᐋᒍᓯ 13−ᒥᒃ, 2020 ᐊᒻᒪᓗ ᓯᑎᐱᕆ 1−ᒥ, 2020, ᐳᓚᕋᕐᓗᑎᑦ ᐃᑲᕐᕋᓂᒃ 1−ᒥᒃ 4−ᒧᑦ 
 
ᐃᐱᐅᑕᖅᑑᖅ, 73°16N 78°30W   
ᐅᓪᓗᕆᔭᐅᔪᒪᔪᑦ: ᐋᒍᓯ 5-ᒥ, 2020 ᐊᒻᒪ ᐋᒍᓯ 15−ᒥ, 2020 ᐳᓚᕋᕐᓗᑎᑦ ᐃᑲᕐᕋᓂᒃ 1−ᒥᒃ 4−ᒧᑦ. 
 
ᓂᖏᖓᓂᖅ, 69°37N, 67°33W  
ᐅᓪᓗᕆᔭᐅᔪᒪᔪᑦ: ᒫᓐᓇ ᐊᐅᓪᓚᕕᒃᓴᖃᓐᖏᑦᑐᖅ, ᐳᓚᕋᕋᔭᖅᑐᑦ ᐃᑲᕐᕋᓂᒃ 1−ᒥᒃ 4−ᒧᑦ 
 
 
ᐃᖏᕐᕋᔾᔪᑕᐅᒐᔭᖅᑐᖅ(ᑐᐃᑦ) 
ᐊᑕᐅᓯᖅ ᐅᒥᐊᕐᔪᐊᖅ, ᑕᑭᓂᓕᒃ 137 ᒦᑕᓂᑦ ᓴᓂᒧᑦ 21 ᒦᑕᓂᑦ, ᐅᒥᐊᕐᔪᐊᕆᔭᐅᒐᔭᖅᑐᖅ ᐊᐅᓪᓚᖅᓯᒪᓂᓕᒫᒥ 
ᐊᕙᑎᑦ (20) ᐅᒥᐊᕋᓛᑦ, ᑕᑭᓂᓖᑦ 14 ᕖᑦᓂᑦ, ᐃᖏᕐᕋᔾᔪᑕᐅᓗᑎᑦ ᐳᓚᕋᖅᑎᓄᑦ ᐅᒥᐊᕐᔪᐊᒥᒃ. 
ᐊᑯᓂᐅᑎᒋᓂᖓ: ᐃᑲᕐᕋᖅ ᐊᑕᐅᓯᖅ ᐃᒻᒪᖃᓗ ᐃᑲᕐᕋᖅ ᐊᑕᐅᓯᖅ ᓇᑉᐸᖓᓂᓪᓗ ᐅᒥᐊᕋᓛᑎᒍᑦ, 5−ᒥᓇᓂᑦ 10 ᒥᓇᓄᑦ ᓄᓈᕋᓱᓪᓗᑎᑦ. 
ᑎᓴᒪᐃᑦ ᖃᔭᐃᑦ, 17 ᕖᑦᓂᑦ ᑕᑭᓂᓖᑦ ᐃᖏᕐᕋᔭᒐᐅᑎᑦ ᐊᔾᔨᓕᐅᕐᕕᐅᓪᓗᑎᓪᓗ ᖁᓐᖏᐊᕐᓂᕐᓗ ᐃᒪᕐᒥᒃ 
8 ᒪᕐᕉᓐᓂᒃ ᐃᓄᖃᓲᑦ ᖃᔭᐃᑦ, 19.5 ᕖᑦᓂᑦ ᑕᑭᓂᓖᑦ ᐃᖏᕐᕋᔭᒐᐅᑎᑦ ᐊᔾᔨᓕᐅᕐᕕᐅᓪᓗᑎᓪᓗ ᖁᓐᖏᐊᕐᓂᕐᓗ ᐃᒪᕐᒥᒃ 
ᐊᑯᓂᐅᑎᒋᓂᖏᑦ: ᐃᑲᕐᕌᒃ ᒪᕐᕉᒃ ᐱᖓᓱᓪᓘᓐᓃᑦ ᖃᔭᖅᑐᕐᓂᐊᖅᖢᑎᒃ 

 
ᓇᐃᓈᕈᑎᖓ ᐱᓕᕆᐊᖑᔪᓂᑦ ᐱᔾᔪᑎᖏᓐᓂᓪᓗ 
ᐅᒥᐊᕋᓛᒃᑯᑦ ᐃᖏᕐᕋᓂᖏᑦ Prince Leopold ᕿᑭᖅᑕᒥ ᓂᖏᖓᓂᕐᒥᓗ 
ᐱᔨᑦᑎᕋᖅᑕᐃᑦ (ᐊᒥᓲᓛᑦ 198 ᐊᒻᒪ 35 ᐃᖅᑲᓇᐃᔭᖅᑏᑦ) ᐅᒥᐊᕋᓛᒃᑰᕐᓂᐊᖅᐳᑦ ᐊᑐᓂ ᐅᒥᐊᕋᓛᓂ ᖁᓕᐅᓗᑎᑦ (10) ᑲᑎᓪᓗᒋᑦ 18−20 
ᐊᑕᐅᔅᓯᒃᑯᑦ ᐃᒫᓃᒐᔭᖅᑐᑎᑦ 20 ᐊᒥᓲᓛᖑᓗᑎᑦ. ᑕᒫᑦ ᐅᒥᐊᖅᑐᖅᑎᑦᑎᒐᔭᖅᐳᒍᑦ ᐃᑲᕐᕋᖅ ᐊᑕᐅᓯᖅ ᓇᑉᐸᖓᓂᓪᓗ ᑐᖔᓄᑦ ᐅᒥᐊᖅᑐᕐᓂᖅ 
ᑕᒫᑦ. ᐅᒥᐊᕋᓛᒃᑯᑦ ᐅᒥᐊᖅᑐᖅᑎᑕᐅᓂᒃᑯᑦ ᐃᖏᕐᕋᔾᔪᑎᓪᓗᐊᑕᐅᒐᔭᖅᐳᖅ ᓂᕐᕈᑎᓂᑦ ᕿᓐᖑᐊᕆᐊᖅᑐᓂᕐᒧᑦ. 
 
ᓄᓈᑐᐃᓐᓇᕆᐊᖃᖅᑐᒍᑦ Tay Bay-ᒥ ᐊᒻᒪᓗ ᑲᐸᕈᖅᑕᓕᒃ ᓯᕐᒥᓕᒐᕐᒥ ᐃᐱᐅᑕᖅᑑᒥ ᐱᓱᕋᔭᒃᑎᑦᑎᓗᑕᓗ. ᐅᒥᐊᖅᑐᖅᑎᑕᐅᔪᓕᒫᑦ 
ᐅᓂᒃᑲᐅᔾᔭᐅᓂᐊᖅᐳᑦ ᐃᖅᑲᓇᐃᔭᖅᑎᓄᑦ ᓄᓈᕋᐃᒐᑦᑕ ᐊᒻᒪ ᐃᓂᖅᑎᖅᑕᐅᓗᑎᑦ ᑎᒍᓗᖁᓇᒋᑦ ᑭᑐᓱᐃᓐᓇᕐᒥᒃ ᐸᕝᕕᓴᐃᖏᓪᓗᑎᓪᓗ 
ᓂᕐᕈᑎᖃᕐᕕᓐᓂᑦ/ᓂᕐᔪᑎᓂᓪᓘᓐᓃᑦ. ᑭᓱᑐᐃᓐᓇᕐᒥᒃ ᓇᑉᐸᖅᑕᐅᔪᖃᔾᔮᓐᖏᓚᖅ ᐅᐸᒃᑕᐅᔪᓂ ᓇᓪᓕᐊᓐᓂ. ᐱᓕᕆᔪᓐᓇᐅᑎᑖᕋᔭᖅᐳᒍᑦ 
ᒥᕐᖑᐃᓯᕐᕕᓕᖕᔨᒃᑯᓐᓂᒃ ᑲᓇᑕᒥ ᐳᓚᕋᕐᓂᐊᕐᓂᑎᓐᓄᑦ ᑕᒫᓂ. 

ᐅᐸᒃᑕᐅᔪᓕᒫᓂ ᖃᔭᖅᑐᑦᑎᑐᐃᓐᓇᕆᐊᖃᖅᑐᒍᑦ ᓯᓚ ᓈᒻᒪᓈᖅᐸᑦ. ᒪᓕᓐᓂᐊᖅᐳᒍᑦ ᖃᔭᖅᑐᖅᑎᑦᑎᔨᒥᒃ ᐊᒥᓲᓂᖏᑦ ᖃᔭᖅᑐᕐᓂᐊᖅᑐᑦ ᒪᓕᓪᓗᒋᑦ. 
 
ᐊᐅᓪᓚᕈᔾᔨᔨᐅᓪᓗᑕ, ᓂᕆᐅᑉᐳᒍᑦ ᑕᒪᒃᑯᐊ ᓄᓇᐃᑦ ᐳᓚᕋᕐᓂᐊᖅᑕᕗᑦ ᐱᓕᕆᔪᓐᓇᓂᑦᑕ ᐱᕕᖃᕐᓂᖓᓂ ᐊᐅᔭᓂᖓᓂ ᔪᓚᐃᒥᒃ ᐅᑐᐱᕆᒧᑦ. 
ᒪᓕᓐᓂᐊᖅᐸᕗᑦ ᐊᑐᐊᒐᕆᔭᐅᔪᑦ ᑕᕆᐅᕐᒥᐅᑕᓂ ᑎᒻᒥᐊᓂᑦ ᕿᒥᕐᕈᓂᕐᒧᑦ ᐅᒥᐊᕐᔪᐊᓄᑦ ᐃᖏᕐᕋᔭᕋᐅᑎᓄᑦ ᐋᖅᑭᑦᑕᓯᒪᔪᑦ ᐊᕙᑎᓕᕆᔨᒃᑯᓐᓄᑦ 
ᑲᓇᑕᒥ. ᐊᒻᒪᓗ ᒪᓕᓐᓂᐊᕆᕙᕗᑦ ᑲᓇᑕᒥ ᓂᕐᔪᑎᓕᕆᔨᒃᑯᑦ ᐊᑐᐊᒐᖏᓐᓂᑦ ᐳᓚᕋᕐᓂᕐᒧᑦ ᑕᕆᐅᕐᒥ ᑎᒻᒥᐊᖃᕐᕕᓐᓂᑦ. ᒪᓕᓐᓂᐊᕆᕙᕗᑦ 
ᒐᕙᒪᑐᖃᒃᑯᑦ ᒪᓕᒐᖏᓐᓂᑦ ᐊᕐᕕᓂᑦ ᕿᒥᕐᕈᐊᕐᓂᕐᒧᑦ ᓴᐳᒻᒥᔭᐅᓯᒪᕕᓐᓃᑦᑎᓪᓗᑕ ᐊᒻᒪᓗ ᒪᓕᒻᒥᓗᒋᑦ ᐊᑐᓕᖁᔭᐅᔪᑦ ᓇᓪᓕᐊᑐᐃᓐᓇᐃᑦ ᓄᓇᓕᓐᓂ 
ᐆᒪᔪᓕᕆᔨᐅᔪᓄᑦ ᑲᑎᒪᔨᐅᔪᓄᓪᓗ. 
 
ᐊᖅᑲᐅᒪᑎᑦᑎᖃᑦᑕᕈᒪᓐᓂᕐᒧᑦ Adventure Canada-ᑯᑦ ᐱᓕᕆᔪᒪᕗᑦ ᐊᖅᑲᐅᒪᑎᑦᑎᖃᑦᑕᖁᓪᓗᒋᑦ ᐃᒃᑲᑦᑐᖅᓯᐅᓯᔭᖅᑐᓪᓗ 2020 
ᐊᐅᔭᖓᓂ ᐱᖃᑕᐅᓗᓂ ᓯᑦᓇ ᐱᓇᓱᐊᒐᖅ. ᐊᖅᑲᐅᒪᔪᓕᒫᑦ ᐊᑕᖏᖅᑐᓂᑦ ᐸᐃᑉᐹᖃᖅᑐᐃᓇᐅᓐᓂᐊᖅᐳᑦ, ᐊᒻᒪ ᐸᐃᑉᐹᖁᑎᖃᕐᓗᑎᓪᓗ 
ᓂᓪᓚᓱᒃᑐᒥ ᐊᖅᑲᐅᒪᖃᑕᐅᓂᕐᒥᒃ ᓲᕐᓗ ᐃᑦᑕᒍᓐᓇᖏᑦᑐᓂᑦ ᐊᖅᑲᐅᒪᔪᖅᓯᐅᑎᓄᑦ ᐸᐃᑉᐹᖃᕐᓗᑎᑦ ᒪᓕᓪᓗᒍ Adventure Canada-ᑯᑦ 
ᒪᓕᒐᖁᑎᖏᑦ. ᐊᖅᑲᐅᒪᖃᑕᐅᔪᑦ ᐃᒃᑲᑦᑐᖅᓯᐅᓯᔭᖅᑐᓪᓗ ᐊᑦᑕᓇᖅᑕᐃᓕᒪᓂᖏᑦ ᐊᖏᓛᖑᑎᕙᕗᑦ. ᐊᖅᑲᐅᒪᖃᑦᑕᕐᓂᖅ ᒪᓕᓐᓂᐊᖅᐳᖅ 
ᐊᖅᑲᐅᒪᓂᕐᒧᑦ ᐊᖓᔪᖅᑳᖑᔪᖅ, ᓯᕗᓕᐅᕆᔨ ᐊᒻᒪ ᑲᐱᑕᓂᕆᔭᐅᔪᖅ ᖃᐅᑕᒫᑦ ᓯᓚ ᐊᓄᕆ ᓯᑯᖃᕐᓂᖓᓗ ᒪᓕᓪᓗᒋᑦ. ᖃᐅᔨᓴᐃᕙᓐᓂᐊᖅᐳᑦ 
ᐱᐅᓛᖑᒻᒪᖔᖅ ᓇᒥ ᐊᖅᑲᐅᒪᑎᑦᑎᔭᕆᐊᒃᓴᖅ ᐊᑦᑕᓇᖅᑐᖃᖁᓇᒍ. ᐊᖅᑲᐅᒪᔾᔪᑎᓕᒫᑦ/ᐃᒃᑲᑦᑐᖅᓯᐅᑏᓪᓗ ᐊᓪᓚᑕᐅᖃᑦᑕᕐᓂᐊᖅᐳ 
ᐊᖅᑲᐅᒪᑎᑦᑎᓂᑦᒧᑦ ᐊᖓᔪᖅᑳᒧᑦ. ᐊᒥᓲᓛᖑᕙᓐᓂᐊᖅᐳᑦ ᑲᑎᓪᓗᒋᑦ ᐊᖅᑲᐅᒪᔪᐃᑦ 14-ᖑᒍᓐᓇᕐᓗᑎᑦ. 
 
ᐊᓯᒃᑲᓐᓂᖏᑦ ᐊᑐᖅᑕᐅᒐᔭᖅᑐᑦ: ᐊᓂᖅᓵᖅᓲᓯᔭᕈᑏᑦ ᐊᖅᑲᐅᒪᔨᓄᑦ, 16-ᖑᓗᑎᑦ ᐊᑐᓂ ᐃᓗᓕᓕᓐᓂᑦ 10.94 ᓖᑕᓂᑦ. 
ᐊᖅᑲᐅᒪᒋᐊᖅᑐᕐᕕᓕᒫᓂ ᐅᑯᐊ ᐃᓕᖅᑯᓯᐅᔭᕆᐊᓖᑦ ᒪᓕᑦᑕᐅᓂᐊᖅᐳᑦ;  

• ᐃᒫᓄᐊᓚᐅᖅᑎᓐᓇᒋᑦ ᐊᖅᑲᐅᒪᒋᐊᖅᑐᖅᑐᑦ/ᐃᒃᑲᑦᑐᔮᓕᕆᐊᖅᑐᑦ ᐊᑕᖏᖅᑐᒥᒃ ᐊᑦᑕᓇᖅᑕᐃᓕᓂᕐᒧᑦ 
ᐊᖅᑲᐅᒪᕕᐅᓂᐊᖅᑐᒥᓪᓗ ᐅᓂᒃᑳᕐᕕᐅᓂᐊᖅᐳᑦ ᐊᖅᑲᐅᒪᑎᑦᑎᓂᕐᒧᑦ ᐊᖓᔪᖅᑳᒧᑦ. 

• ᓱᓕᒃᑲᓐᓂᖅ ᐅᓂᒃᑳᕐᕕᐅᓂᐊᖅᑐᑦ ᐊᑦᑕᓇᖅᑕᐃᓕᓂᕐᒥᒃ/ᐊᖅᑲᐅᒪᓂᕐᒥᒃ ᐅᒥᐊᕋᓛᓂ ᐃᒫᓄᐊᓚᐅᖅᑎᓐᓇᒋᑦ. 
• ᐊᖅᑲᐅᒪᒋᐊᖅᑐᖅᑐᑦ ᐃᒫᓄᐊᓚᐅᖅᑎᓐᓇᒋᑦ ᖃᐅᔨᓴᐅᑎᓂᑦ ᓇᓗᓇᐃᖅᓯᓂᐊᖅᐳᑦ ᐃᒪᐅᑉ ᐃᑎᔫᓂᖓᓂᒃ. 
• ᐊᓂᖅᓵᖅᑑᑎᑦ ᐊᒻᒪ ᐋᓐᓂᖅᑐᖅᓯᐅᑎᑦ ᐊᑐᐃᓐᓇᐅᑦᑕᐅᑎᒋᓂᐊᖅᐳᑦ. 
• ᐅᑎᒃᑲᓐᓂᖁᔨᔾᔪᑎᒥᒃ ᐊᑐᓂ ᐅᒥᐊᕋᓛᓃᖏᓐᓇᖅᑐᖃᐃᓐᓇᕐᓂᐊᖅᐳᖅ, ᐃᐱᐅᑕᕐᒥᓪᓗ ᐊᑐᐃᓐᓇᐅᔪᖃᕐᓗᓂ. 
• ᐊᖅᑲᐅᒪᔨᓂᑦ ᑭᖑᕙᕈᑎᓄᑦ ᐊᕙᑕᑕᖃᕐᓂᐊᖅᐳᖅ ᐊᑐᖅᑕᐅᓗᑎᑦ ᐊᑐᓂ ᐊᖅᑲᐅᒪᖃᑎᒌᒃᑐᓄᑦ. 
• ᓇᓄᓕᕆᔨᑕᖃᕐᓂᐊᖅᐳᖅ (ᖁᑭᐅᓯᔭᖅᑐᒥᒃ) ᐊᖅᑲᐅᒪᒋᐊᖅᑐᕐᕕᓕᒫᓂ ᓇᓄᖅᑕᖃᓕᓐᖏᒃᑲᓗᐊᕐᒪᖔᖅ 

ᖃᐅᔨᓴᐃᓐᓇᕋᔭᖅᑐᒥᒃ. 
• ᐃᒫᓃᑦᑐᖃᔾᔮᓐᖏᓚᖅ 8-ᓂᑦ ᐊᖅᑲᐅᒪᔨᓂᑦ/ᐃᒃᑲᑦᑐᔮᓕᕆᔪᓂᑦ ᐊᑐᓂ ᐊᖅᑲᐅᒪᓂᕐᒧᑦ ᐊᖓᔪᖅᑳᒥᒃ. 
• ᒪᕐᕉᓐᓂᒃ ᐊᖅᑲᐅᒪᑎᑦᑎᓂᕐᒧᑦ ᐊᖓᔪᖅᑳᖅᑕᖃᖅᐸᓐᓂᐊᐳᖅ ᐊᑦᑕᓇᖅᑕᐃᓕᓯᒪᔪᒥᒃ 

ᐊᖅᑲᐅᒪᓂᖃᖁᓪᓗᒍ/ᐃᒃᑲᑦᑐᔮᒦᑦᑐᖃᖁᓪᓗᒍ. 
• ᐊᖅᑲᐅᒪᒋᐊᖅᑐᓕᒫᖅ ᐱᖃᑎᒌᖑᖃᑦᑕᕐᓂᐊᖅᐳᑦ. 
• ᑭᓴᐃᖓᔪᓂᑦ ᐃᒥᖃᖅᐸᓐᓂᐊᐳᖅ ᐅᒥᐊᕋᓛᓂ 

 
ᑖᒃᑯᓇᓂ ᐊᖅᑲᐅᒪᕕᐳᓂᐊᖅᑐᓂ/ᐃᒃᑲᑦᑐᔮᒦᓐᓂᐊᖅᑐᓂ ᒪᓕᓐᓂᐊᖅᐳᖅ ᐊᐅᓪᓚᕈᔾᔨᔨᐅᑉ ᐃᓱᒪᖓᓂᒃ, ᑳᐱᑕᖓᓂᒃ ᐊᒻᒪ 
ᐊᖅᑲᐅᒪᑎᑦᑎᓂᕐᒧᑦ ᐊᖓᔪᖅᑳᖓᓐᓂᒃ. ᐊᖅᑲᐅᒪᔭᖅᑐᕐᕕᒃ ᑕᑯᒃᓴᐅᑦᑎᐊᕆᐊᓕᒃ ᐊᒻᒪ ᐊᑦᑕᓇᖅᑕᐃᓕᓯᒪᓗᓂ. ᒪᓕᒐᓕᒫᑦ ᒪᓕᒋᐊᓕᓕᒫᓪᓗ 
ᑲᓇᑕᒥ ᐆᒪᔪᓕᕆᔨᒃᑯᑦ ᐊᑐᒐᖓᑎᒍᑦ ᐊᑐᓕᖁᔭᖓᑎᒍᓪᓗ ᒪᓕᒃᑕᐅᓂᐊᖅᐳᑦ. ᑕᒪᓐᓇ ᑲᓇᑕᒥ ᐆᒪᔪᓕᕆᔨᒃᑯᑦ ᑐᑦᑕᕐᕕᖓ 
ᖃᓄᐃᑦᑕᐃᓕᑎᑕᐅᓂᐊᖅᐳᖅ ᐊᑦᑕᓇᖅᑕᐃᓕᒪᑎᑕᐅᓗᓂᓗ ᖁᕝᕙᓯᓐᓂᖅᐹᖑᔪᒥᒃ. ᐊᖅᑲᐅᒪᕕᐅᔫᑉ ᐃᑎᓂᖓ ᖄᖐᔾᔮᓐᖏᓚᖅ 60 ᕖᑦᓂᑦ 
ᐊᑦᑕᓇᖅᑕᐃᓕᒪᖁᓪᓗᒍ. ᐊᑐᓂ ᐊᖅᑲᐅᒪᑎᑦᑎᓂᕐᒧᑦ ᐊᖓᔪᖅᑳᑦ ᐱᖃᑎᖃᕐᓂᐊᖅᐳᖅ 6 ᐅᖓᑖᓂᐅᓐᖏᑦᑐᖅ ᐃᒫᓂ. ᖄᖏᐅᑎᔾᔮᖏᑦᑐᑦ 
14-ᓂᑦ ᐊᖅᑲᐅᒪᒋᐊᖅᑐᖅᑐᓂᑦ ᑲᑎᓪᓗᒋᑦ. ᐊᑐᓂ ᐊᖅᑲᐅᒪᔨᐊᖅᑐᖅᑎᑕᐅᕗᖅ ᐊᓂᖅᓵᖅᓲᓯᔭᖃᕐᓂᐊᖅᐳᖅ, ᐃᑦᑕᒍᓐᓇᓐᖏᑦᑐᒥᒃ 
ᐊᖅᑲᐅᒪᔪᖅᓯᐅᑎᓯᒪᓗᑎᑦ ᐊᒻᒪ ᐃᒫᓃᓐᓂᐊᖅᑐᑎ 45 ᒥᓇᑦ ᐅᖓᑖᓂᐅᓐᖏᑦᑐᖅ. ᐊᖅᑲᐅᒪᑎᑦᑎᓂᕐᒧᑦ ᓴᐃᒻᒪᖅᑎᑕᖃᕐᓂᐊᖅᐳᑦ 
ᐊᖅᑲᐅᒪᕕᐅᔪᓂ ᐊᑐᓂ ᐊᑦᑕᓇᖅᑕᐃᓕᒪᓂᖅ ᐱᔾᔪᑎᒋᓗᒍ ᐊᒻᒪ ᐊᖅᑲᐅᒪᕕᐅᔪᖅ ᖃᓂᒃᓴᕆᐊᖃᓐᖏᓚᖅ ᐅᒥᐊᖃᖅᑐᓂᒃ ᐊᐅᓪᓚᕈᔾᔭᐅᔪᑦ 
ᐱᔾᔪᑎᒋᓗᒋᑦ. ᐊᖅᑲᐅᒪᔫᕋᓛᓂᑦ ᐊᑐᕈᓐᓇᓂᐊᖅᐳᑦ ᐊᔾᔨᓕᐅᕈᑎᓕᓐᓂᑦ. 
 
 
ᐊᑦᑕᖅᑕᐅᔪᑦ 
ᐊᑦᑕᖅᑕᐅᔪᒃᓴᓕᐊᑦ ᐅᑯᐊᖑᒐᔭᖅᐳᑦ: 

ᐅᖅᓱᐊᓗᒥᓂᖅ: 0.3 cbm ᒥᔅᓵᓂ ᐱᓇᓱᐊᕈᓯᑕᒫᑦ, ᐊᑦᑕᖅᑕᐅᓂᖏᑦ ᐊᑐᓂ ᐅᒥᐊᕐᔪᐊᑉ ᐸᕐᓇᐅᑎᖏᑦ ᒪᓕᓪᓗᒋᑦ Marpol Annex I 
ᑭᓈᓗᒃ: 20 cbm ᒥᔅᓵᓂ ᐱᓇᓱᐊᕈᓯᑕᒫᑦ, ᐊᑦᑕᖅᑕᐅᓂᖏᑦ ᐊᑐᓂ ᐅᒥᐊᕐᔪᐊᑉ ᐸᕐᓇᐅᑎᖏᑦ ᒪᓕᓪᓗᒋᑦ Marpol Annex IV 
ᐊᑦᑕᐅᑎᑐᐃᓐᓇᐃᑦ: 8 cbm ᒥᔅᓵᓂ ᐱᓇᓱᐊᕈᓯᑕᒫᑦ, ᐊᑦᑕᖅᑕᐅᓂᖏᑦ ᐊᑐᓂ ᐅᒥᐊᕐᔪᐊᑉ ᐸᕐᓇᐅᑎᖏᑦ ᒪᓕᓪᓗᒋᑦ Marpol Annex V 
 
ᐊᕙᑎᒧᑦ ᐊᑦᑐᐃᓂᐅᑐᐃᓐᓇᕆᐊᓖᑦ ᐊᒻᒪ ᐊᑦᑐᐃᑦᑕᐃᓕᒐᓲᑎᑦ 
 
ᐅᓗᕆᐊᓇᖅᑐᒦᒍᓇᐅᔪᐃᑦ ᓂᕐᔪᑏᑦ: ᓇᐅᔭᐃᑦ, ᓇᓄᐃᑦ, ᓇᑦᓰᑦ 

 
ᐅᒥᐊᖅᑐᕋᔭᖅᑎᑕᐅᔪᑦ ᒪᓕᓪᓗᒋᑦ (198 ᑕᒫᑦ) ᐊᒻᒪ ᐅᒥᐊᕋᓛᑦ ᐃᒫᓃᑦᑐᑦ (ᐃᒻᒪᖄ 18−20 ᑕᒫᑦ) ᐸᕝᕕᓴᐃᓂᖃᑐᐃᓐᓇᕆᐊᓕᒃ ᓂᕐᔪᑎᓄᑦ 
ᐳᓚᕋᖅᑕᑎᓐᓄᑦ. ᐅᖅᓱᐊᓗᓪᓗ ᑯᕕᑐᐃᓐᓇᕆᐊᖃᕐᓂᖓ ᑕᒪᔾᔭᐅᒐᔭᕐᒥᔪᖅ ᐊᑦᑕᕐᓇᕈᑕᐅᑐᐃᓐᓇᕆᐊᓕᒃ ᑕᕆᐅᕐᒥ ᑎᒻᒥᐊᓄᑦ ᑕᕆᐅᕐᒥᐅᑕᓂᓪᓗ 
ᐊᓂᖅᓵᖅᑐᓄᑦ ᐊᒻᒪ ᓂᕆᕕᒋᕙᑦᑕᖏᓐᓄᑦ. 
 
ᑎᑎᕋᖅᓯᒪᓂᖓ ᖁᓛᓂ ᒪᓕᓪᓗᒍ ᒪᓕᓐᓂᐊᖅᐳᒍᑦ ᐊᑐᐊᒐᓕᐊᖑᓯᒪᔪᓕᒫᓂ AECO−ᑯᓐᓄᑦ. ᒪᓕᓐᓂᐊᖅᐸᕗᑦ ᐊᑐᐊᒐᕆᔭᐅᔪᑦ ᑕᕆᐅᕐᒥᐅᑕᓂ 
ᑎᒻᒥᐊᓂᑦ ᕿᒥᕐᕈᓂᕐᒧᑦ ᐅᒥᐊᕐᔪᐊᓄᑦ ᐃᖏᕐᕋᔭᕋᐅᑎᓄᑦ ᐋᖅᑭᑦᑕᓯᒪᔪᑦ ᐊᕙᑎᓕᕆᔨᒃᑯᓐᓄᑦ ᑲᓇᑕᒥ. ᐊᒻᒪᓗ ᒪᓕᓐᓂᐊᕆᕙᕗᑦ ᑲᓇᑕᒥ 
ᓂᕐᔪᑎᓕᕆᔨᒃᑯᑦ ᐊᑐᐊᒐᖏᓐᓂᑦ ᐳᓚᕋᕐᓂᕐᒧᑦ ᑕᕆᐅᕐᒥ ᑎᒻᒥᐊᖃᕐᕕᓐᓂᑦ. ᒪᓕᓐᓂᐊᕆᕙᕗᑦ ᒐᕙᒪᑐᖃᒃᑯᑦ ᒪᓕᒐᖏᓐᓂᑦ ᐊᕐᕕᓂᑦ ᕿᒥᕐᕈᐊᕐᓂᕐᒧᑦ 
ᓂᖏᖓᔭᕐᒥ. ᒪᓕᓐᓂᐊᕆᕙᕗᑦᑕᐅᖅ ᐊᑐᓕᖁᔭᐅᔪᑦ ᓇᓪᓕᐊᑐᐃᓐᓇᐃᑦ ᓄᓇᓕᓐᓂ ᐆᒪᔪᓕᕆᔨᐅᔪᓄᑦ ᑲᑎᒪᔨᐅᔪᓄᓪᓗ. 
 
ᑐᖅᑯᖅᑕᐅᔪᖃᔾᔮᓐᖏᓚᖅ, ᐅᖅᓴᐃᔪᖃᔾᔮᓐᖏᓚᖅ, ᐊᑦᑕᖅᑕᐅᔪᖃᔾᔮᓐᖏᓚᖅ ᐅᓯᔭᐅᔪᖃᔾᕙᓐᖏᓚᕐᓗ ᐅᖅᓱᐊᓗᓐᓂᑦ ᐊᑦᑕᕐᓂᑯᓂᓪᓘᓐᓃᑦ 
ᓴᐳᒻᒥᔭᐅᕖᑦ ᐊᒻᒪ ᓂᕐᔪᑎᖃᕐᕖᑦ ᐃᓗᐊᓂ. ᓇᓗᓇᐃᔭᕐᓂᐊᖅᐳᒍᑦ Marpol−ᒧᑦ ᒪᓕᒐᐃᑦ ᒪᓕᑦᑕᐅᑦᑎᐊᖁᓪᓗᒋᑦ. ᖄᒃᑲᓐᓂᐊᒍᑦ, 
ᐃᓕᓐᓂᐊᖅᑎᓐᓂᐊᖅᐸᕗᑦ ᐊᐅᓪᓚᕈᔾᔭᐅᔪᖁᑎᓕᒫᕗᑦ ᖃᓄᖅ ᐃᓕᖅᑯᓯᖃᖅᑐᒃᓴᐅᒻᒪᖔᑕ ᕿᒥᕐᕈᑎᓪᓗᒋᑦ ᓂᕐᔪᑎᓂᑦ. ᐃᖅᑲᓇᐃᔭᖅᑎᓕᒫᕗᓪᓗ 
ᑎᓕᐅᖅᑕᐅᓯᒪᕗᑦ ᖃᐅᔨᓴᐃᓂᖃᖁᓪᓗᒋᑦ ᖃᓄᐃᓘᕈᑕᐅᔪᓕᒫᒥ ᐳᓚᕋᖅᑕᓕᒫᑦᑎᓐᓂ. 
 
ᐸᕝᕕᓴᐃᓂᖃᑐᐃᓐᓇᕆᐊᓕᒃ ᐊᒃᓱᕈᕈᑕᐅᔪᓂᓪᓘᓐᓃᑦ ᐆᒪᔪᕐᓄᑦ. ᒪᓕᒐᖃᒻᒪᕆᑉᐳᒍᑦ ᖃᓄᖅᑑᕈᑎᒃᓴᖃᖅᑐᑕᓗ ᐊᖅᑲᐅᒪᒋᐊᖅᑐᖅᑐᓕᒫᑦ 
ᒥᑭᓛᕆᒋᐊᖃᕐᓗᑎᑦ ᐃᒫᓃᓐᓂᕐᒥᓂ ᐃᒫᓃᑦᑐᓂᑦ. ᑕᒪᓐᓇ ᐱᖃᓯᐅᑎᒐᔭᖅᐳᖅ ᓲᕐᓗ ᐅᔾᔨᖅᓱᑦᑎᐊᖃᑦᑕᕐᓂᖅ ᑭᕕᓂᐅᓱᓗᐊᖁᓇᒋᑦ. 
ᖄᒃᑲᓐᓂᐊᒍᓪᓗ, ᐊᖅᑲᐅᒪᒋᐊᖅᑐᖅᑐᑦ ᐅᒥᐊᕋᓛᓃᖔᖃᑦᑕᕐᓂᐊᖅᐳᑦ ᐊᒻᒪᓗ ᓯᔾᔭᒥᐅᓂᑦ ᐸᕝᕕᓴᐃᔪᖃᔾᔮᒐᓂ. 
 
ᐱᓕᕆᔾᔪᑎᐅᓂᐊᖅᑐᑦ ᐃᖅᓯᓇᖅᑐᓂᑦ ᓂᕐᔪᑎᓂᑦ ᖃᓄᐃᓘᖅᑐᖃᖁᓇᒍ 
ᓄᓈᖅᑐᖃᓚᐅᓐᖏᓂᖓᓂ ᐅᒥᐊᕋᓛᒃᑯᑦ ᐃᖏᕐᕋᔪᖃᓚᐅᓐᖏᓐᓂᖓᓂᓘᓐᓃᑦ, ᐊᐅᓪᓚᕈᔾᔨᔨᕗᑦ ᖃᐅᔨᒋᐊᖅᑳᕋᔭᖅᐳᑦ ᐅᐸᒃᑕᐅᓂᐊᖅᑐᓂᑦ 
ᐃᖅᓯᓇᖅᑐᓂᑦ ᓂᕐᔪᑎᑕᖃᓐᖏᒃᑲᓗᐊᕐᒪᖔᖅ. ᐅᐸᒃᑕᐅᓂᐊᖅᑐᖅ ᓄᓇᒦᒃᑯᓂ, ᓇᓄᓕᕆᔨᑦ ᓯᕗᓪᓕᐅᒐᔭᖅᐳᑦ ᓇᓗᓇᐃᖅᓯᓗᑎᓪᓗ 
ᐊᑦᑕᓇᓐᖏᑦᑐᒥᒃ. ᐊᑦᑕᓇᖅᑕᐃᓕᑎᑕᐅᓯᒪᓕᑐᐊᕈᓂ ᐃᖅᑲᓇᐃᔭᖅᑎᕗᑦ ᓄᓈᕋᔭᖅᐳᑦ ᒪᓕᒃᑕᐅᓗᑎᑦ ᐊᐅᓪᓚᕈᔾᔭᐅᔪᓂᑦ. 
ᓇᓄᓕᕆᔨᑕᖃᐃᓐᓇᕐᓂᐊᖅᐳᑦ ᐳᓚᕋᖅᓯᒪᓂᖏᓐᓂ ᑭᖑᓪᓕᐅᖃᑦᑕᕋᔭᖅᑐᑎᓪᓗ. ᓇᓄᕐᒥᒃ  
 
ᖃᐅᔨᔪᖃᑳᓪᓚᓐᓂᕈᓂ, ᓄᓈᖅᓯᒪᔪᑦ ᓵᕕᑎᑕᐅᒐᔭᖅᐳᑦ ᐅᒥᐊᕐᔪᐊᒧᑦ. ᖃᔭᖅᑐᖅᑎᑕᐅᔪᐃᓪᓗ ᐅᒥᐊᕋᓛᒃᑰᖅᑐᒥᒃ ᒪᓕᑦᑕᐅᓂᐊᖅᐳᒍᑦ 
ᖁᑭᐅᓯᔭᕐᕕᐅᓗᓂ. 
 
ᐊᖅᑲᐅᒪᓂᐊᖅᑐᓪᓗᒋᑦ ᓇᓄᓕᕆᔨᑕᖃᕐᓂᐊᖅᐳᖅ (ᖁᑭᐅᓯᔭᖅᑐᒥᒃ) ᑕᒫᑦ ᐊᖅᑲᐅᒪᕕᐅᔪᓂ ᖃᐅᔨᓴᐃᓐᓇᕋᔭᖅᑐᓂᑦ 
ᓇᓄᖃᓕᓐᖏᒃᑲᓗᐊᕐᒪᖔᖅ. ᐊᑐᓂ ᐊᖅᑲᐅᒪᑎᑦᑎᓂᕐᒧᑦ ᐊᖓᔪᖅᑳᑦ ᐱᖃᑎᖃᕐᓂᐊᖅᐳᖅ 6 ᐅᖓᑖᓂᐅᓐᖏᑦᑐᖅ 
ᐊᖅᑲᐅᒪᒋᐊᖅᑐᖅᑐᓂᑦ/ᐃᒃᑲᑐᔮᒦᒋᐊᖅᑐᖅᑐᓂᑦ ᐃᒫᓂ. ᐅᑎᖁᔨᔾᔪᑎᑕᖃᕐᓂᐊᖅᐳᖅ ᐊᑐᓂ ᐅᒥᐊᕋᓛᓂ ᖃᖓᓕᒫᒃᑯᑦ, 
ᐃᐱᐅᑕᖅᑕᖃᕐᓗᓂᓗ. 
 
ᓄᓇᓕᓐᓂ ᑲᑎᒪᑎᑦᑎᓂᖅ ᐃᓚᐅᑎᑦᑎᓂᕐᓗ 
 

ᑎᒥᐅᔫᑦ ᑕᐃᒎᓯᖓ ᐱᓕᕆᔨ  ᖃᓄᖅ ᐃᓚᐅᔪᖃᕋᔭᖅᐹ? 
ᐊᐅᓱᐃᑦᑐᒥ ᐆᒪᔪᕐᓂᐊᖅᑎᒃᑯᑦ ᑎᐅᕆ ᓄᐊ ᓇᒃᑲᔾᔭᐅ, ᔭᓐᓄᐊᕆ 6, 2020. 

ᐅᖄᓚᕕᐅᔪᖅ: ᑎᑎᕋᕐᕕᒻᒥ ᐊᐅᓚᑦᑎᔨ ᐃᓐᖑᓖᔅ 
ᑯᕋᐃᔅ ᐅᖃᐅᑎᓪᓗᓂᖓᓗ ᑐᒃᓯᕌᕆᔭᕗᑦ 
ᓇᒃᓯᐅᔾᔭᐅᖁᓪᓗᒍ ᖃᕆᓴᐅᔭᐃᒃᑯᑦ ᐃᒃᓯᕙᐅᑕᖅ 
ᐊᒨᓐᒧᑦ. ᖃᕆᓴᐅᔭᒃᑯᑦ ᓇᒃᓯᐅᔾᔭᐅᒐᔭᖅᐳᖅ ᑖᓐᓇ 
ᑎᑎᕋᖅ ᐃᓄᒃᑎᑑᓕᖅᑕᐅᓯᒪᓕᕈᓂ. 

ᑭᐅᓂᐊᕐᓂᖏᑦ ᐅᑕᖅᑭᔭᐅᔪᑦ 

ᑲᖏᖅᑐᒑᐱᒻᒥ ᐆᒪᔪᕐᓂᐊᖅᑎᒃᑯᑦ ᑭᐅᔨ ᓇᒃᑲᔾᔭᐅ, ᔭᓐᓄᐊᕆ 6, 2020:  
 
ᓯᕙᓂᕐᕕᐅᔪᖅ: ᑭᐅᔪᖃᓐᖏᑦᑐᖅ, ᓂᐱᓕᐅᓚᐅᖅᐳᑦ. 
ᖃᕆᓴᐅᔭᒃᑯᑦ ᑎᑎᕋᕐᕕᐅᓂᐊᖅᐳᑦ 
ᐃᓄᑦᑎᑑᓕᖅᑕᐅᓯᒪᓕᕈᓂ.  

ᑭᐅᓂᐊᕐᓂᖏᑦ ᐅᑕᖅᑭᔭᐅᔪᑦ 

ᐆᒪᔪᕐᓂᐊᖅᑎᒃᑯᑦ ᕕᓕᑉ ᒪᓂᒃ ᔭᓐᓄᐊᕆ 29, 2019: ᕕᓕᒃ ᓯᕙᓂᕐᕕᐅᔪᖅ. 
ᐅᖃᓚᐅᖅᑐᖅ ᐆᒪᔪᓕᕆᔨᒃᑯᑦ ᐊᐅᓚᑦᑎᒻᒪᑕ 
ᑕᒪᔅᒧᒥᖓ ᐅᐸᕝᕕᒃᓴᒥᒃ ᐊᒻᒪ ᐅᓂᒃᑳᓂᑦ 
ᐱᑎᑕᐅᓂᐊᖅᖢᑎᒃ. ᑖᒃᑯᐊᓗ ᐊᑐᓕᖁᔭᖏᑦ  
ᒪᓕᓐᓂᐊᖅᐸᖏᑦ. ᐅᑭᐅᓄᑦ ᒪᓕᑦᑕᐅᓂᐊᖅᑐᑦ.  

ᖃᕆᓴᐅᔭᒃᑯᑦ ᓇᒃᓯᐅᔾᔨᕕᐅᔪᒪᓚᐅᓐᖏᑦᑐᖅ 
ᐱᓕᕆᓂᑦᑕ ᒥᒃᓵᓄᖅ. ᒪᓕᓐᓂᐊᖅᐳᖅ ᐆᒪᔪᓕᕆᔨᒃᑯᑦ 
ᑎᓕᐅᕈᑎᖏᓐᓂᒃ 

ᒥᑦᑎᒪᑕᓕᒻᒥ ᐆᒪᔪᕐᓂᐊᖅᑎᒃᑯᑦ ᐊᐃᒥ 
ᕿᓕᖅᐱᑎ 

ᔭᓐᓄᐊᕆ 6 2020 ᓯᕙᓂᕐᕕᐅᔪᖅ: ᑭᐅᔪᖃᓐᖏᑦᑐᖅ, 
ᓂᐱᓕᐅᓚᐅᖅᐳᑦ. ᖃᕆᓴᐅᔭᒃᑯᑦ ᑎᑎᕋᕐᕕᐅᓂᐊᖅᐳᑦ 
ᐃᓄᑦᑎᑑᓕᖅᑕᐅᓯᒪᓕᕈᓂ. 

ᑭᐅᓂᐊᕐᓂᖏᑦ ᐅᑕᖅᑭᔭᐅᔪᑦ 

 
 
ᑲᓲᑎᓂᖃᕈᒫᓐᓂᐊᖅᓯᒪᕗᒍᑦ ᓄᓇᓕᐅᔪᓂᑦ ᐱᓕᕆᖃᑕᐅᔪᓂ ᐳᓚᕋᕋᔭᕐᓂᑦᑕ ᒥᒃᓵᓄᑦ ᐱᔾᔪᑎᒋᓗᒋᑦ ᑲᓇᑕᒥ ᐆᒪᔪᓕᕆᔨᒃᑯᑦ ᑐᑦᑕᕐᕕᖏᓐᓂ 
ᐅᖄᓚᐅᑎᒃᑯᑦ ᑕᖅᑭᐅᔪᓂ ᓄᕕᐱᕆ ᐊᒻᒪ ᑎᓯᐱᕆ ᐊᑯᓐᓂᖓᓂ. ᑲᓲᑎᔪᓐᓇᖏᒃᑯᑦᑕ ᐅᖄᓚᐅᑎᒃᑯᑦ ᖃᕆᓴᐅᔭᒃᑯᑦ ᑎᑎᕋᕐᕕᒋᒐᔭᖅᐸᕗᑦ. 
 


